
Annotatsiya. Ushbu maqolada g’o’za genetikasi va seleksiyasi mavzusi doirasida 

matbuot konferensiya darsining mohiyati va o’quvchilar erishishi mumkin bo’lgan 

yutuqlar to’g’risida fikr yuritiladi. 

Аннотация. В данной статье рассматривается суть урока пресс-

конференции на тему генетики и селекции хлопчатника и достижения, которых 

могут достичь учащиеся. 

Abstract. This article discusses the essence of the press conference lesson on the 

topic of cotton genetics and selection and the achievements that students can achieve. 

KIRISH 

G’o’za tolasi uchun ekiladigan texnik ekin hisoblanadi. (Shayxov E.T va boshqalar 

1990, Shleyxer 1978 va boshqalar.) Genetika va seleksiya asoslarini o’qitishda g’o’zadan 

genetik obyekt sifatida foydalanish imkoniyatlari beqiyos katta. (Musayev va boshqalar 

2000, G’ofurov va boshqalar 2010, Turabekov, Atajiyeva 2010.) 

G’o’zada G. Mendelni har uchala qonunlari to’liq yuzaga chiqadi. (G’ofurov 2010, 

Musayev va boshqalar 2012.) Go’zani nihoyatda ko’p navlari chatishtirish, eksperiment 

mutagenez hisobiga yaratilgan bo’lib hozirda fermer xo’jaliklarida keng ekiladi. (Umumiy 

biologiya 1995, 2010-yil hosili uchun 2010.) [3,4,6,7,8,9] 

G’o’za genetikasini va seleksiyasini o’rganishga munosib hissa qo’shgan olimlar 

benihoyat ko’p. (Biologiya 1984.) G’o’za genetikasi va seleksiyasini rivojlanishida munosib 

hissa qo’shgan o’zbek olimlari benihoyat ko’p. Ular g’o’za genetikasi, g’o’zadagi sifat va 

miqdor belgilarini o’rganishda munosib hissa qo’shganlar. Ular qatoriga Musayev D.A, 

Abdullayev A.A, Zaytsev V.S, Mauer F.M, Kanash S.G, Avtonomov A,I, Miraxmedov S.S, 

Navrotskiy Y.L, Nazirov N.N, Maxmadaliyev K.M, Afzalov M.F, Simongulyan va boshqalarni 

kiritish mumkin. (Ter-Avansyan 1973, Abdullayev 1974, Simongulyan 1974, Biologiya, 

sitologiya va genetika asoslari 2006, Musayev va boshqalar) [1,2,5,10,11,12,13] 

Material va metodika. Tadqiqot obyekti sifatida respublikamizda keng maydonlarda 

ekiladigan texnik ekin sifatida g’o’za tanlab olindi.Tadqiqot obyekti sifatida g’o’zadagi 

miqdor va sifat belgilarini irsiylanishini G.Mendel qonuniyati asosida amalga oshirildi. 

Farg’ona davlat universiteti akademik litseyi va ixtisoslashtirilgan maktab internatlarida 

tadqiqot va kuzatuv ishlari amalga oshirildi. 

Natijalar va muxokama. Gossipium avlodining 4 ta madaniy turdan tashqari yovvoyi 

va yarim yovvoyi turlari ham qisman o’zining vatanida yetishtirib kelinmoqda. 

Dunyo miqyosida hozirgi kunda 5 ta mintaqada jami 87 ta mamlakatda g’o’za 

navlarini yetishtirish va ularda xosil olish ishlari amalga oshirilib kelinmoqda. Ulardan, 10 

tasi Yevropada, 26 tasi Osiyo va Okeaniya, 32 tasi Afrika, 10 tasi Shimoliy va Markaziy 

Amerika hamda 9 tasi Janubiy Amerika hududida joylashgan mamlakatlardir. 

AQSH, Xitoy, Hindiston, Pokiston, Braziliya, Misr, Turkiya, Meksika kabi davlatlar 

dunyodagi yetakchi paxta yetishtiruvchi mamlakatlardir. 

Tadqiqot davomida mavzuni o’qitishda yangi pedtexnologiyalar sifatida masalalar 

ishlash, aqliy hujum, o’tkir zehnlilarni mushoira darsi, matbuot konferensiya darsi 

kabilardan foydalanildi.  Ular orasidan matbuot konferensiya darsini borish jarayoni 

tushuntiriladi. [14,15,16,17,18,19] 

Matbuot konferensiya darsi. Darsga o’qituvchi va o’quvchilar kamida 10-15 kun 

tayyorgarlik qiladilar. Buning uchun Akademik litsey va kasb hunar kollejlarining 

o’quvchilari 10 tadan yoki 8 tadan uch guruhga bo’linadi, birinchi guruh o’quvchilari 

matbuot organlari (jurnalistlar) sifatida, ikkinchi guruh o’quvchilar paxtachilik bo’yicha 

ishlaydigan olimlar, uchinchi guruh fermer xo’jaligi xodimlari sifatida ajratiladi. Matbuot 

organlari , olimlarga, paxtachilik fermer xo’jaligi xodimlariga 10 tadan ortiq savol 

tayyorlaydi.O’qituvchi savollarni o’z nazoratidan o’tkazadi. O’qituvchi darsga kirib bugun 

mashg’ulotimizda yangi pedtexnologiya sifatida matbuot konferensiya darsini o’tkazish 

rejalashtirilganligini aytib har uchala guruh:matbuot organlari (jurnalistlar), olimlar va 

paxtachilik fermar xo’jaligi xodimlarini alohida qatorlarga bo’linib o’tirishlarini aytadi. 

Ommaviy axborot organlari xodimlari – jurnalistlar, olimlar va fermer xo’jaligi 

xodimlariga paxtachilik, g’o’za genetikasi va seleksiyasiga oid birin – ketin savollarni 

beradilar va savollarga olimlar, fermer xo’jaligi xodimlari javob beradilar. Darsni o’qituvchi 

nazorat qilib boradi, dars oxirida mashg’ulot muxokama qilinadi, faol ishtirok etgan 

o’quvchilar baholanadi. Jurnalistlarni olim va fermer xo’jaligi xodimlariga beradigan 

savollari taxminan quyidagicha bo’lishi mumkin: 

1. G’o’zani qanday xayot shakllari mavjud? 

2. Dunyoda nechta davlat g’o’za ekadi? 

3. G’o’zani qancha turi mavjud? 

4. G’o’zani dunyo bo’yicha nechta turi ekiladi? 

5. O’zbekistonda g’o’zani qaysi turlari ekiladi va xromosoma to’plami qanday? 

6. Nima sababdan o’rta va ingichka tolali g’o’za allopoliploid deb ataladi? 

7. G’o’zani qanday mutatsiyalari bor? 

8. Tuksiz chigit qanday irsiylanadi? 

9. G’o’zadagi gossypiumni ahamiyati va uni irsiylanishi? 

10. Go’zani Toshkent 1, 2, 3 navlari kim tomonidan qanday yaratilgan? 

Yangi pedtexnologiyalardan foydalanish o’quvchilarni mustaqil fikrlashga 

tafakkurlarini ortishiga, o’zlashtirishlarini yaxshilanishiga, fikr doirasini kengayishiga va 

qolaversa kasb tanlashlarida o’zini munosib xissasini qo’shadi. 

Pedagogik texnologiyalarning o’ziga xos xususiyatlari, mohiyati va mazmuniga ko’ra 

ikki guruhga ajratildi: 

1. Pedagogik jarayonning xarakteri, borishi va mazmunini o’zgartirishida 

qo’llaniladigan pedagogik texnologiyalar. 

2. Biologiya darslarida foydalaniladigan texnologiyalar. 

 Pedagogik jarayonning borishi, xarakteri va mazmunini o’zgartirishda qo’llaniladigan 

pedagogik texnologiyalar guruhiga: 

 Ta’lim jarayonini insonparvarlashtirish va demokratlashtirish texnologiyasi; 

 Shaxsga yo’naltirilgan texnologiyalar;  

 Rivojlantiruvchi ta’lim texnologiyalari; 

 Ta’limni differensiallashtirish va individuallashtirish. 

 Biologiya darslarida foydalaniladigan texnologiyalar guruhiga: 

 Didaktik o’yin texnologiyalari 

 Muammoli ta’lim texnologiyalari 

 Modulli ta’lim texnologiyalari 

 Hamkorlikda o’qitish texnologiyalari 

 Loyihalash texnologiyasi 

 An’anaviy ta’lim texnologiyalari kiradi. 

Xulosa. Genetika asoslarini o’qitishda g’o’zadan genetik obyekt sifatida foydalanish 

o’quvchilarni fanga bo’lgan qiziqishlarini orttiradi va o’zlashtirishlarini yanada 

yaxshilanishiga olib keladi. Akademik litsey va ixtisoslashgan maktab internatlarida 

genetika asoslarini o’qitishda g’o’zadan genetik obyekt sifatida foydalanish irsiyat 

qonunlarini barcha organizmlarga daxldorligini yana bir bor tasdiqlaydi. Mavzuni 

o’qitishda yangi pedtexnologiyalardan foydalanish nutq, tafakkurlari va fanga bo’lgan 

qiziqishlarini orttiradi. Mavzuni o’qitishda g’o’zadan genetik obyekt sifatida foydalanish 

dunyodagi muhim texnik ekin g’o’za haqida chuqur ma’lumotlarga ega bo’lish 

imkoniyatini beradi.  

